
دیاری قەرەداغی:

 لە 8ی مارس هیچم پێشكەش بە 
هاوسەرەكەم نەكرد

* ئەو گەشتە هونەرییەی كە بۆ دەرەوەی وڵات ئەنجامتدا چۆن هەڵیدەسەنگێنی؟ 
- ئاواتێكی لە مێژینەی من بوو بەوەی بتوانم بۆ رەوەندی كوردی و خۆشەویستانم 
لە ئەوروپا كۆنسێرت بكەم، ئەزموونێكە هەرگیز لە یادی ناكەم و شتێكی نوێ بوو.

* پێت وانییە ئەم گەشتە تا رادەیەك دواكەوت؟ 
- بەڵی ئەمە تەواو وایە، بەڵام راس������تییەك هەیە ئەوەیە كە من پاش بەشدار بوونم 
لەگەڵ ش������اندێكی وەزارەتی رۆشنبیری توانیم ئەو سەركێشیە بكەم و بۆ ماوەیەكی 
درێژت������ر بمێنمەوە ئەویش بە هەوڵ و ماندووبوون������ی هاوڕێیەكی ئازیزم كە توانی 
ڤیزای مانەوەم بۆ وەربگرێ و ئەوس������ا توانیم كۆنسێرت بكەم، ئەگە رنا بڕوام 
نییە كەس پش������تیوانییەكی وەها بنوێنێت بۆ گێڕانی كۆنس������ێرتی هونەریی و 

جیدی لە تاراوگەدا.
* هەندێ������ك كەس پێیان وایە دیاری قەرەداغ������ی هونەرمەندی )نوخبە( 
ی������ە بەوەی گۆرانییەكانت لە ئاس������تێكی زۆر بەرزدان، چ������ی دەڵێی بۆ ئەم 

كەسانە؟ 
- ئەوەی لەس������ەر منە پێشكەش������كردنی هونەرێك كە تەواو ویستەكانی 
خۆم بەدەس������تبهێنێ، هاوكاتیش تەواو خۆشحاڵ دەبم كە هاو چێژەكانی 
ئەم جۆرە هونەرە لەبرەودا بێت و چاویان ماچ دەكەم و دەنگ و پەیامم 

هەمیشە لە ئاستی جوانییەكانی ئەوان دەبێت.

ئەگەرچی دیاری خۆی دەڵێ: ئاس������مانێكم بێ ئەستێرە، بەڵام لە راس������تیدا دیاری خۆی هەسارەیەكی 
گەورە و سەربەخۆی هونەری گۆرانی گوتنی كوردییە، لەو نێوەندەشدا خاوەنی چەندین ئەستێرەی بەرچاوی 
گۆرانییە درەوشاوەكانی خۆیەتی كە خاك و نیشتمانە بۆندارەكەی پێی رازاندۆتەوە، دیاری 
دەڵێ: دەریایەكم بەبێ شەپۆل، بە پێچەوانەوە دیاری خۆی شەپۆلێكە لە قەراغی 
رۆحی ئێمە دەنیش������ێتەوە و پێمان دەڵێ: تا دێ خاكم خۆش������تر دەوێن دیاری 
نیشتمانە ون بووەكەی خۆمانی بۆمان دۆزییەوە و پێی گوتین ئەگەر نیشتمان 
دێیەكی رووخاویش بێت هێشتا نابێت بیگۆڕینەوە بە قەسری قەیسەری، جگە 
لەمانەش دیاری لە گۆرانییەكانی ش������یعی ووش������ەی  پێ ئاشناكردینەوە و 
ویژدان و كارەساتی تێكەڵ بەیەكتر كردەوە فێری كردین مۆسیقا چییە و چێژ 

وەرگرتن لە گۆرانی چۆنە حیكمەتی ئەداكردن لە كوێ دایە؟
دوای ئەو گەش������تە هونەرییەی بەم دواییە بۆ چەن������د وڵاتێكی ئەوروپی 

ئەنجامیدا بە پێویستمان زانی ئەم دیمانەیەی لەگەڵدا ساز بكەین.
دیمانە/ خەلیل بلەیی

* هونەری رەسەن و هونەری نا رەسەن چۆن جیا دەكرێنەوە؟
- هونەری جوان و بە پەیام هەمیش������ە هونەرێكی گەورەو خاوەن 
زەمینەیەك������ی فراوانە بۆ گفتوگۆو گوم������ان و تێڕامان، هەرچی 
ئەوانی ترە بەچشنی وەرزەكان دێنە بەرچاوم تەمەنیان تەواو كورتەو 

كەمتر لە زهنی خەڵكیدا دەمێننەوە.
* دەنگخۆش������ی بەهرەیە، بەڵام دۆزینەوەی كەسانی دەنگخۆش 

ئەركی كێیە؟ 
- بەڵام بە تەنها ئەو بەهرەیە واتە تەنها دەنگخۆش������ی دروستت 
ناكات، بۆیە هاوكات فەزایەكی گەورەتر هەیە،كەپێویستە رەنگاڵە 
بكرێ������ت و زانیاری������ی و رۆش������نبیریی و زیرەكی������ش هارمۆنی ئەو 
دەنگخۆشیە بێت، بۆ دۆزینەوەی ئەو بەهرەمەندانە ئەركی ئەوانەیە 
كە بەجیدی بیر لە هونەرێك دەكەنەوە تا شارێك یا نیشتمانێك پڕاو 

پڕی هونەرو جوانی بكەن، جا كێن ئەوانە نازانم؟
* ماوەیەكە لە نووسینەكانتدا هەست بەوە دەكرێ كە ئاگاداری 
خ������ەم و كەموكوڕییەكانی هونەری كوردیی ئایا زیاتریان دەكەوێتە 

ئەستۆی كێ؟
- بەرپرس������یارێتییەكان زۆرن، ب������ەڵام لەس������ەروی هەموویانەوە 
دەس������ەڵاتی حوكمڕانە كە پێویس������تە لەس������ەری پێگەی هونەری 
ك������وردی فەرامۆش نەكات و جوانی و حورمەت و باوەڕ بۆ هونەرو 

هونەرمەندی جیدی و بە ئەزموون بگەڕێنێتەوە. 
* چی نوێت هەیە بۆ جەماوەری خۆت ؟

- گۆرانی نوێ و كۆنسێرت و نوسین و رەخنەی بەردەوامم هەیە 
بۆیە چاوەڕێی هەمووی بن.

* ئەگەر داوات لێبكرێ بەشداری لە كارێكی هونەریدا بكەی 
وەك ئەكتەر وەڵامت چی دەبی؟

- زووە ب������ۆ وەڵامێكی وەهای من و درەنگە بۆ دروس������تبوونی 
سینەمای كوردیی هەتاكو ئێستا. 

* دی������اری قەرەداغی بە چ������ی دڵخۆش دەبێت و بە چیش توڕە 
دەبێت؟ 

- توڕەم بە كەسێك كە هەمیشە درۆ بكات لەگەڵم و نەتوانم لێی 
قوتار بم، بە كەسێك كە نەزانێت چۆن گوزارشت لە خۆشەویستی 
خۆی بكات بۆ هونەرەكەم و بەردەوام ببێتە مایەی بێزاریی ژیانم. 

دڵخۆشم بەوەی منداڵەكانم و سەرجەم منداڵی 
كورد لە كەشێكی ئارمدا بژین.

* خۆشترین رۆژ لای تۆ كامەیە؟
- خۆش������ترین رۆژ، ئ������ەو رۆژەیە كە 

هەواڵێك������ی ناخ������ۆش و جەرگب������ڕی تێدا 
نەبیستم تا كاتی خەوتنانم. 

* دڵت بە چ رەنگێك دەكرێتەوە؟ 
- زۆربەی رەنگەكان 

* ئەی حەزت لە چ خواردنێكە؟ 
- برنجی رووبەهەنار.

* رۆژانە كاتی خۆت چۆن دابەش دەكەی؟
- هەندێك جار ئەو من دابەش دەكات و خۆی فەرز دەكا بەسەرما. 

* خاوەن جەماوەرێكی زۆری ئایا هاوسەرەكەت غیرەت لێناكات؟
- زۆر هەست بە غیرەی ناكەم 

* لە رۆژی هەش������تی مارسدا چیت پێش������كەش بە هاوسەرەكەت 
كرد؟ 

- لە راستیدا هیچ
* لە كاروباری رۆژانەدا چۆن هاوكاری یەكتر دەكەن؟ 

- من زۆر سەرقاڵمء و زۆربەی كارەكان لە ئەستۆی هاوسەرەكەمە، 
وەك كاری ناو ماڵ و پەروەردەی منداڵان، هەرچی كاروباری دەرەوەی 

ماڵیشە ئەوە بە ئەركی سەر شانی خۆمی دەزانم.
* بەر لە چەند س������اڵێك پرۆژەیەكتان پێش������كە كرد بۆ پاراستنی 

مافی هونەرمەندان، دەكرێ بزانین بە چی گەیشت؟ 
- بەداخەوە تا ئێستا بەهیچ نەگەیشتووە.

* كلیپەكان������ت هەمیش������ە تۆپ������ن راوێژ بە 
كێ دەكەی بەر ل������ە ئەنجامدانی 

كلیپەكان؟ 
ك������ە  ئەوان������ەی  -زۆرن 
دروس������تەكەری كلیپەكانی منن 
جا بۆ ه������ەر پرۆژەی������ەك چەند 
كەسێك دڵس������ۆزانەو بەرپرسانە و 

خۆشەویستانە كارم بۆ دەكەن.

هەست بە غیرەی هاوسەرەكەم 
ناكەم

گۆرانی نوی و كۆنسێرت و 
نوسین و رەخنەی بەردەوامم 
هەیە 

نازدار
شووكردنی خۆی بە درۆ دەخاتەوە 

بڵاوبوون������ەوەی  دوای   *
یەكەم بەرهەمی تایبەتی خۆت 

هەست بە چی دەكەی؟
-م������ن زۆر خۆش������حاڵم كە 
دوای ئ������ەوەی ماوەیەكی زۆر 
لە خۆ ئامادەكرن و س������ەرقاڵ 
بوون لە كۆتاییدا ئەلبوومەكەم 
بە ئەنجام گەیشت و كارەكانیم 
بە كۆت������ا هێنا، ئەم ئەلبووومە 
زۆر  تاقیكردنەوەیەكی  من  بۆ 
گ������ەورە بوو بۆ پاش������ەڕۆژی 

هونەری خۆم.
ئەم ئەلبوومە بەشێكی 
بچووكە لە هونەری من

* پێت وایە یەكەم س������یدیت 
سەركەوتوو بوو ؟

- بە گوێرەی ئ������ەو زانیاریانەی لە لای������ەن گوێگرانەوە پێم 
گەیشتووە و ئەو ئیمێڵە زۆرانەی بۆم هاتوون و ئەو پێشوازییەی 
لە من دەكرێ و لە كاتی س������ازكردنی كۆنس������ێرتەكانی خۆمدا 
دەیبین������م ب������ۆ من مایەی خۆش������حاڵییە، من پێ������م وایە كاتێك 
هونەرمەند دەبینی جەم������اوەر گۆرانییەكانی لەبەر كردووە ئەو 
كات دەزانێت كارێكی ئەنجامداوە، بۆیە بەڕای من كارێكی زۆر 
پێویس������تە كە هونەرمەند بتوانێت لە نزیكەوە ئاگاداری جەماوەر 
بێت و بزانێت چۆن پێش������وازی لە بەرهەمە هونەرییەكانی بكات 
تاكو هاندانێك بێت بۆ ئەوەی كارەكانی دواتری باشتر بن، بەڵام 
وەك باس������م كرد ئەم ئەلبوومە بەشێكی بچووكە لە هونەری من، 
هیوادارم لە پاشەڕۆژدا بەشێوەیەكی باشتر و جوانتر لە خزمەتی 
میللەتی خۆمدا بم و هونەری خۆم س������ەربخەم و بەرەو پێشەوەی 

بەرم .
* نیازی ئەوەت نییە گۆرانی دیكە كلیپ بكەی؟

- ئێستا خەریكی ئەنجامدانی گۆرانییەكی سینگڵم هیوادارم 
بتوانم تۆماركردن و كلیپ كردنی گۆرانییەكە بە ش������ێوەیەكی 
پڕۆفیشناڵ ئەنجام بدەم و لە كاتێكی نزیكدا پێشكەشی ئێوەی 

بكەم.
*جگە لەو گۆرانییە چی نوێت لەبەردەستە؟

- لێرەدا بە پێویس������تی دەزانم جەژنی نەورۆزی نەتەوەیی لە 
هەموو گەلی كوردس������تان پیرۆز بكەم ل������ە هەموو پارچەكانی 
كوردس������تان و سەرتاس������ەری جیهان، من لەو مانگەوە )مانگی 

كۆنس������ێرتەكانی  ب������ە  ئادار( 
نەورۆزەوە خەریكم، هەروەها لە 
ئێستاوە دەس������تم بە خۆ ئامادە 
ك������ردن كردووە ب������ۆ ئەلبوومی 
دووەم و لە ئێس������تاوە گۆرانی 
هەڵدەبژێرم،  ن������وێ  ئاوازی  و 
هی������وادارم ل������ە كاتێكی زوودا 
بتوانم گۆران������ی نوێی ئەوتۆ 
هەڵبژێرم كە بە دڵی جەماوەر 
بێت و ببێتە مایەی رەزامەندی 

جەماوەر.
هەولێر بۆ من شوێنێكی 

تایبەتە
* ئایا چ جیاوازییەك دەكەی 

لە بەرهەمی داهاتووتدا؟
- بێگوم������ان ه������ەوڵ دەدەم 
هون������ەر و موزیكی خۆم دەوڵەمەندتر بكەم بەتایبەتی لە لایەنی 
تۆمار كردن و دەنگدا، هەر شتێكی زانستی و نوێ هەڵبژێرم و 
بتوانم سوود لە یەكەم ئەلبوومی خۆم وەربگرم و خاڵە لاوازەكانی 

ئەگەر هەبن دەستنیشان بكەم و نەیانهێلم.
* ئایا جوانی و رووخساری تۆ هیچ رۆڵێكی هەبووە لەوەی 

روو لە كاری هونەری بكەی؟
- ئەگ������ەر س������ەركەوتن و پێش������كەوتنێكم بە دەس������تهێنابێت 
ئ������ەوا بێگومان تەنی������ا بۆ ئەرك و ماندوو ب������وون و دەنگی من 

دەگەڕێتەوە.
* بەر لەوەی بگەڕێیتەوە بۆ ئەڵمانیا، گۆرانییەكت لەگەڵ 
گۆران س������اڵح تۆمار و كلیپ كرد، نیازی ئەوەت نییە هەمان 

كار دووبارە بكەیتەوە؟
- نەخێر تا ئێس������تا هیچ كارێكی لەو جۆرە واتە بە ش������ێوەی 
دۆیت������و لە ئارادا نییە، بۆ دواڕۆژیش من ئێس������تا ناتوانم هیچ 

شتێك بڵێم، بەڵام حاڵی حازر بەرنامەم نییە.
* شاری هەولێرت چۆن بینی؟

- هەولێری پایتەختی باشووری كوردستان بۆ من شوێنێكی 
تایب������ەت و جیاوازە، من چەند جارێك ل������ە هەولێر میوان بووم، 
هەولێر بۆ من وەك دەس������تپێكی كاری هونەری بوو بەشێوەیەكی 
زانس������تی و پڕۆفیش������ناڵ، یەكەم كلیپ و یەك������ەم ئەلبووم و 
بەرنامەی تەلەفزیۆنیم لەو ش������ارە ئەنجامدا و تۆمار كرد، لەبەر 
ئەوە شاری هەولێر هەمیشە رۆڵ و شوێنێكی دیار و بەرچاوی 

ب������ەر لە ماوەیەك یەكەم بەرهەمی كچە هونەرمەندی 
باكووری كوردس������تان نازدار جزیری لە ش������اری هەولێر 
بڵاوكرای������ەوە كە چەندین گۆران������ی نوێ و فۆلكلۆری 
جیاجیای لە خ������ۆی گرتبوو، هەر دوای بڵاوبوونەوەی 
بەرهەمەكەی پروپاگەندەی جیاجی������ا دەربارەی ژیانی 
تایبەت������ی نازدار لە هەندێك ل������ە دەزگاكانی راگەیاندن 
بڵاوكرایەوە كە بوونە هۆی ئەوەی جەماوەر و هۆگرانی 
دەنگ و هونەرەكەی بەدوای راستی هەواڵەكاندا بپرسن، 
دیارترین پروپاگەندەش هەواڵی شووكردنی بوو كە زیاتر 
سەرنجی جەماوەری راكێشا، دەربارەی راستی دروستی 
ئەم هەواڵ و پروپاگەندانە و چەند پرسێكی دیكە نازدار 

بەم شێوەیە بۆ گۆڤاری گوڵان هاتە ئاخافتن.

دیمانە: خەلیل بلەیی
فۆتۆ: كەمال ئاكرەیی

كاتێك هونەرمەند دەبینی 
جەماوەر گۆرانییەكانی لەبەر 
كردووە، ئەو كات دەزانێت 
كارێكی ئەنجامداوە

هەولێری پایتەختی باشووری 
كوردستان بۆ من شوێنێكی 
تایبەت و جیاوازە، بۆ من 
وەك دەستپێكی كاری هونەری 
بوو بەشێوەیەكی زانستی و 
پڕۆفیشناڵ

هەبووە لە ژیانی مندا، من هەمیش������ە بە دڵخۆش������ییەكی زۆرە 
سەردانی هەولێر دەكەم .

* مامۆس������تاكانت لە ئەڵمانیا هەس������تیان بەچی كرد كاتێك 
زانییان یەكەم ئەلبوومی تایبەتی خۆت بڵاوكردەوە؟

- ئەوەی راس������تی بێت لە قوتابخانە زۆر كەم باس لە كاری 
هون������ەری خۆم دەكەم، چونكە ئەوانەی ئەوێ هەموویان بیانین، 
بەڵام مامۆستاكانم سەرس������امن بەوەی من لە یەك كاتدا درێژە 
بە خوێن������دن دەدەم و ل������ە كاری هونەریش������دا بەردەوامم و زۆر 
دڵخۆش������ن بەمە، لە زۆر ئاهەنگەكان������ی قوتابخانەدا گۆرانیم 
گوتووە، هەروەها مامۆستا و هاوڕێكانی قوتابخانەم زۆریان لە 
كۆنس������ێرتەكانم ئامادە دەبن، بۆیە من چەند دانەیەكی ئەلبوومە 
نوێیەكەی خۆم پێشكەش بە مامۆستایانی وانەی موزیك كردووە 
ئەوانیش زۆر خۆشحاڵ بوون و هیوای سەركەوتن و بەردەوامیان 

بۆ خواستم.
بۆ هونەرمەند زەحمەتە كات بۆ ژیانی تایبەتی خۆی 

تەرخان بكات
* ئایا راستە كچە هونەرمەندەكان كاتی ئەوەیان نییە بیر لە 
ژیانی تایبەتی خۆیان بكەنەوە و ئەگەر بیانەوێ سەركەون دەبێ 

هەموو كاتی خۆیان بۆ هونەر تەرخان بكەن؟
- دەتوانم بڵێم هەر كەسێك بیر كردنەوە و بیروبۆچوونی جیاوازە 
لەم بوارەوە، بەڵام منیش ئەم قسانە بە راست دەزانم، چونكە لەو 
ج������ۆرە كارانەدا )كاری هونەری( زۆر زەحمەتە مرۆڤ بتوانێت 
كاتێ������ك بۆ ژیانی تایبەتی خۆی تەرخان بكات یان بتوانێت بیر 

لێبكاتەوە.
* ئایا راستە ژیانی هاوسەریت پێكهێناوە ؟

- م������ن لە رێگای ئێوەوە ئەم قس������ە و قس������ەلۆكانە بە درۆ 
دەخەمەوە، چونكە لە راس������تییەوە دوورن و ئەس������ڵ و ئەساسیان 

نییە و من شووم نەكردووە.
* بەڕای تۆ كێ قس������انەی كردووە و مەبەس������تی چی بوو 

لەم قسانە؟
- قسە و هەڵوێستی وا دێنە پێش و هەر مرۆڤێك دووچاریان 
دەبێت������ەوە، بەتایبەت������ی ئەگەر هونەرمەند بێ������ت و هونەرەكەی 
خ������ۆی خۆش بووێت و پێوەی بەند بێت، ئەمەش لە رێگای ئەو 
كەس������انەوە دەبێت كە دەیانەوێ بۆ میدیاكان و ئەو ش������وێنانەی 
كاری لێدەك������ەن هەواڵی نادروس������ت و نابەجێ ب������ڵاو بكەنەوە و 
س������وودی لێ وەربگرین بۆ ناوبانگ دەركردن و فرۆشتنی زیاتر 
بۆ دەزگاكانیان مس������ۆكەر بكەن بە بڵاوكردن������ەوەی ئەم جۆرە 
هەواڵانە، هەروەها بۆ ئەوەیە س������ەرنجی خوێنەرانیان رابكێشن و 
خوێنەر وا لێبكەن تامەزرۆی زانینی ئەم هەواڵە بێت، بێ ئەوەی 
بە هیچ شێوەیەك حیساب بۆ هەستی هونەرمەند بكەن، من ئەو 
كەسانە ریسوا و شەرمەزار دەكەم با یاری بە ماندووبوونی هیچ 

كەسێك نەكەن و رێز لە كاری خۆیان بگرن .
* لە لایەنی ئابوورییەوە هیچ س������وودێكت لە ئەلبوومەكەی 

خۆت وەرگرتووە؟
- ئەوەی راستی بێت هیچ سوودێكی ئابووریم لە فرۆشتنی 
ئەم ئەلبوومە دەس������ت نەكەوتووە، بەڵام لە لایەنی مەعنەوییەوە 

مامۆستاكانم سەرسامن بەوەی 
من لە یەك كاتدا درێژە بە 

خوێندن دەدەم و لە كاری 
هونەریشدا بەردەوامم و زۆر 

دڵخۆشن بەمە

هیچ سوودێكی ئابووریم لە 
فرۆشتنی ئەم ئەلبوومە دەست 
نەكەوتووە

لە هەموو وڵاتان كێشەی 
كۆپی كردن بە كێشەیەكی 

گرنگ دادەنرێت و بە 
هەموو شێوەیەك هەوڵی 

چارەسەركردنی دراوە

ئ������ەم ئەلبوومە بووە هۆی ئەوەی من زیاتر لە لایەن جەماوەرەوە 
بناس������رێم و بەرهەم������ی تایبەتی بگاتە بەر دەس������تیان و بتوانن 
كارەكەم هەڵس������ەنگێنن ئەمەش بۆ سەربەرزییە، چونكە بۆ من 

جەماوەر سەرمایەكی گەورەیە.
كوردستان خۆشترین وڵاتی سەر زەمینە

* بەپێ������ی زانیارییەكان������ی خۆت ئای������ا ژمارەیەكی زۆری 
سیدییەكانت كۆپی كران؟

- لەبەر ئەوەی من لە رێگای ئەنتەرنێتەوە ئاگادارم هەموو 
كەسێك دەتوانێت هەر لە ئەنتەرنێتەوە سیدییەكەم كۆپی بكات و 
هەر لە ئەنتەرنێتەوە دەستی كەوێت، بێگومان ئەمەش نیشانەی 
ئەوەیە كە سیدییەكەی منیش وەك سیدی هەموو هونەرمەندانی 

دیكەی كوردستان بە هەموو شێوەیەك كۆپی كراوە.
مخابن تا ئێستا یاس������ایەكی ئەوتۆ لە كوردستان دەرنەچووە 
ك������ە هونەرمەن������د بتوانێت رێگا لەم دیاردە ناش������رینە بگرێت و 
مافی خۆی بپارێزێت، لە هەموو وڵاتان كێش������ەی كۆپی كردن 
بە كێش������ەیەكی گرنگ دادەنرێت و بە هەموو شێوەیەك هەوڵی 
چارەسەركردنی دراوە بۆ پێش خستنی هونەر و پاراستنی مافی 
هونەرمەندان بەداخەوە لە كوردستان تا ئێستا كارێكی لەم جۆرە 

لە ئارادا نییە.
* نازدار حەز لە چ جۆرە خواردنێك دەكات؟

- خواردنێكی تایبەت نییە كە من حەزی لێ بكەم و لە ناو 
هەموو خواردنەكانی دیكە بڵێم ئەم خواردنەم پێخۆش������ە و زۆر 
ح������ەزی لێدەكەم، بەڵام من زۆر حەز ل������ەو خواردنانە دەكەم كە 
دایكم ئامادەیان دەكەم بەتایبەتی خواردنەكانی ناوچەی جزیرە، 
رەنگە ئێوە بڵێن هەموو كەس������ێك حەز لە خواردنەكانی دایكی 
خۆی دەكات و پێی وایە خۆشترین خواردنە، بێگومان ئەمەش 

راس������تە، من ئەو خواردنانەی تەماتەی������ان تێدا بێت من حەزیان 
لێدەكەم، هەروەها حەز لە ترش������یو س������وێری دەكەم، بەشێوەیەك 
گش������تی وەك گوتم جۆری خواردن لای من زۆر گرنگ نییە، 
جیاوازی و هەڵبژاردنی جۆرێك������ی تایبەتی خواردن لای من 

نییە.
* خۆش������ترین وڵات لای تۆ كێ بووە كە تا ئێستا سەردانت 

كردبێت ؟
- لەب������ەر كاری هونەری خۆم و س������از كردنی كۆنس������ێرت و 
ئاهەنگ������ی هونەری م������ن زۆر لە وڵات������ە جیاجیكانی ئەوروپا 
گەڕاوم، بەڵام بە راستی لە هەموو وڵاتەكان خۆشتر كوردستانە 
ن������ەك تەنیا لەبەر ئەوەی كە وڵاتی منە، وڵاتانی دیكەی وەك 
وڵاتانی ئەوروپا و ئەمریكا و كەنەدا لە سیستەمەكانی خۆیاندا 
زۆر لە یەكتری نزیكن و جیاوازییەكی ئەوتۆیان نییە، ئەوەندەی 
ئەو وڵاتان������ە گەڕام ش������تێكی جیاوازم نەبینی كە س������ەرنجم 
رابكێشێت، بەڵام لە كوردس������تان ئەو جیاوازییە بەدی دەكرێ، 
لە چیا و پیشەس������ازی و كلتوور و حۆشگوزەرانی، مرۆڤەكان و 
زۆر شتی تریش، رەنگە بۆ كەسێك كە لە كوردستان دەژیت ئەم 
ش������تانە سەرنجڕاكێش نەبن و هەستیان پێ نەكات، بەڵام كاتێك 
مرۆڤ لە وڵاتی خۆی دوور بێت و لە غەریبیدا بژیت زۆر بە 
ئاشكرا هەستی پێدەكات بۆیە هەرچۆنێك بێت هەمیشە چاوی 
لەوەیە رۆژێك لە رۆژان بگەڕێتەوە كوردستان و بە خۆشترین و 

جوانترین وڵاتی سەر زەمینی دادەنێ.
* تۆ كەی سەردانی كوردستان دەكەیتەوە؟

- هی������وادارم بتوان������م لە كاتێكی زۆر نزیك������دا ئەو دەرفەتەم 
بۆ بڕەخس������ێ جارێكی تر س������ەردانی كوردستانی خۆشەویست 

بكەمەوە و بە دیداری جەماوەری خۆم شاد بمەوە.

زۆر حەز لەو خواردنانە 
دەكەم كە دایكم ئامادەیان 
دەكەم بەتایبەتی 
خواردنەكانی ناوچەی جزیرە

ئەو كەسانەی قسەی نابەجێ 
بڵاو دەكەنەوە ریسوا و 
شەرمەزار دەكەم با یاری بە 
ماندوو بوونی هیچ كەسێك 
نەكەن و رێز لە كاری خۆیان 
بگرن

بۆ من جەماوەر سەرمایەكی 
گەورەیە

*تا چەن������د لەلایەن تەلەفزیۆنەكان������ەوە داوات لێكراوە بۆ 
بەشداریكردن لەكاری هونەریدا؟

- بەداخ������ەوە تەلەفزیۆن������ەكان خزمایەتی ڕەچ������او دەكەن، 
پێویس������تە تەلەفزیۆن بگەڕێ بزانێت ل������ە هونەرمەندەكان، لە 
شاعیرەكان، لە نووسەرەكان یان گۆرانیبێژەكان كامیان خەڵك 
داوای دەكات كار لەگەڵ ئەو دا بكات. دەبێت خۆیان بەدوایدا 
بگەڕێ������ن و بێن بڵێن تۆ ئەوەندە دڵس������ۆزی و تەمەنت حەفتا 
ساڵە وەرە كارمان لەگەڵ بكە. من ناڵێم شتەكانم باشن، بەڵام 
جەماوەر داوا لە من دەكات بێمەوە ناو دنیای نواندن. پێویستە 
نواندن ئەو هونەرەی دەیكات شتێك بێت بە دڵی خەڵك بێت، بە 
دڵی كچ و كوڕ بێت، بە دڵی ئەوانە بێت كە لە هونەر دەزانن، 
دەبێت شتی ناشرینی تێدا نەبێت، چونكە ئێمە دەچینە هەموو 
ماڵێك و لەدەرگای هەموو ماڵێك ئەدەین. من سرووشتم وایە 

ش������تێكم كردووە باش بێت ی������ان خراپ خەڵك بە دڵی بوو بێت 
یان نا ئێس������تاش پێم دەڵێن بەخوا بەرهەمە كۆنەكانت خۆشن. 
ئەی بۆ جاران هانیان نەدەدام بۆچی جۆرەها قسەیان بەناوی 
منەوە دەكرد، چەند كەس هاتۆتە سەر تەلەفزیۆن گوتوویانە 
تەمس������یلەكانی حاجی مەكی هیچ نیی������ە و بەكەڵك نایەت، 

ئەی بۆ ئێستا ئەو خەڵكە دەیەوێت.
*لەبارەی یەكەم فیلمی سینەمایی خۆت چی دەڵێی؟

_م������ن فیلم������ی س������ینەماییم دەركردووە)نێرگ������ز بووكی 
كوردستانە(، یەكەم كەس������م فیلمی كوردیم درووست كردووە، 
مێژوو هەیە لەم هەولێرە بەڕێزە دەرم كردووە، لەم شارە پیرۆزەی 

كوردستان دەرم كردووە.
*ئایا مافی تەواوی خۆی پێ دراوە؟

-هەندێ جەماعەتی ئێرانی دێنە ئێرە ئاگام لێیەتی س������ێ 

كەمێ������ك  زۆر  رەنگ������ە 
ك������ە عەلییە  نەبن  ئێم������ە  لە 
فەندییان نەبیس������تبێت و كارە 
بێت،  نەبینی  هونەرییەكانیمان 
چونكە ئەو بە قسە خۆشەكانی 
سەر  خس������تۆتە  زەردەخەنەی 
لێ������وی هەم������ووان، عەلیی������ە 
فەن������دی یاخود حاجی مەكی 
ش������انازی ب������ەوەوە دەكات كە 
لە یەكەم فیلمی س������ینەمایی 
بەش������دارییەكی  كوردی������دا 
سەرەڕای  كردووە،  كاریگەری 
ئ������ەوەی ماوەیەك������ی زۆرە لە 
ب������واری هونەریدا بەردەوامە و 
هەروەها  تێپەڕیوە،  تەمەنیشی 
كێشیش������ی زۆر جار گرفتی 
ئەو  بۆ دروست دەكات، بەڵام 
ئامادەیە بۆ بەشداری  هەردەم 
كردن ل������ە كاری هونەری، لە 
دەرفەتێك������دا ل������ە هەولێر ئەم 
دیمانەیەم������ان لەگەڵی س������از 

كرد.

دیمانە/ هێمن قەسرەیی

هونەرمەندی خاوەن ئەزموون مەكی عەبدوڵڵا: 

هونەری كوردی بەمشێوەیە بێت پێش ناكەوێت

یەكەم كەسم فیلمی كوردیم 
دروست كردووە

چ������وار جار هەر ئەم س������اڵە 650 تا 700 ملی������ۆن دیناریان 
دەدەنێ كە هیچ س������وودی نییە. من فیلمێكی ئامادەم هەیە، 
سەد و یازدە خولەكە، باش������ترین فیلمی كۆداكە، نێگەتیڤ 
و پۆزەتیڤ������ە، ڕەنگا و ڕەنگە، فۆلكلۆرە، چوار س������ەد هەزار 
دۆلاری تێچ������ووە، پێنج هەزار كەس������ی تێدایە، هونەرمەندی 
كورد و گۆرانی خۆش و قس������ەی خۆشی تێدایە.ئامادە نین 
لێم بكڕنەوە و بۆ ئەرش������یف دایبنێن. بۆچی ئامادەن كار بۆ 
ئێرانییەك بكەن، بەڵام ئیشەكانی من پشتگوێ دەخەن، حەز 
دەك������ەم تا ماوم ڕێزم لێ بگرن. بۆچی ئەوان دەنێرن بۆ دەرەوە 

و من نانێرن. بۆچی ئەوان چیان كردووە.
*ئەی س������ەبارەت بەو فیلمانەی ئێستا بەرهەم دەهێندرێن 

چی دەڵێی؟
-ئێس������تا هەندێك كەس هاتوون فیلم دەردەكەن نازانم چییە، 
پارەیان بۆ هەڵدەڕێژن، ئەی بۆ كەس������ێك نایەت بڵێت حاجی 
مەكی ئیش بكە ئێمەش بەرهەمی دەهێنین. من قسەیەك دەكەم 
كەس ئەو قسەیە ناكات، من دەڵێم كەسێك هەیە خزمەتكاریتان 
دەكات ب������ە بێ بەرامبەر. هەرچی قس������ەی لەگەڵ دەكەی 
بەفەلسەفە وەڵامت ئەداتەوە، قسە لەگەڵ هەندێ هونەرمەند 
دەكەیت وا هەست دەكات لە هونەر دەرچووە.لە هەموو جیهان 
وایە كێ داواكاری خەڵكی لەس������ەرە ئەوا تەلەفزیۆنەكان كار 
لەگەڵ ئەو كەس������ە دەكەن.لە میس������ر پێش ڕەمەزان بە شەش 
حەوت مانگ لەگەڵ ئەو كەسانە ڕێكدەكەون كە كاری باش 

دەكەن و لە هونەر دەزانن.
*پێت وانییە ئ������ەوە هۆكارێكە بۆ ئەوەی هونەری كوردی 

پێش نەكەوێت؟
-بەمش������ێوەیە بێت هونەری كوردی پێشناكەوێت، كەسانێك 
هەن دەبن ب������ە بەرێوەبەری بەرهەمهێن������ان و بە كەموكوڕی 
ئیش دەكەن و ناگەڕێت بەدوای ش������تی باشدا. هەندێ كاری 
هونەری دەكرێت بۆ ڕۆژی دواتر كەس لە بیری نامێنێت. من 
مێژووم، من فەخر ناكەم بەسەر میللەتەوە، بەڵام من قوربانیم. 
من لەگەڵ ئەو قەڵەویە و پیریەدا و بەو هەموو نەخۆشیانەوە 
شوورەییە لە دەرگایان بدەم و بڵێم وەرن با تەمسیلتان بۆ بكەم، 
دەبێت ئەوان بێن بەشوێنی من دا و داوام لێ بكەن تەمسیلیان 

بۆ بكەم.
*پێت وایە هونەری كوردی لە قەیران دایە؟

-قەیران نییە، كێشەكە لەوەدایە هەر كەسە لە شوێنی خۆی 
بەكارێك هەڵدەستێ و هیچی لێ نازانێت، بۆ نموونە وەزارەتی 
ڕۆشنبیری ئەو هەموو بەڕێوەبەرە گشتییە هەیە گەر بتەوێ 
بچی قسەیان لەگەڵ بكەی وا ئەزانن لە هۆڵیۆد هاتوونەتەوە 

و وا دەزانن داهێنەرن، ئەوان هیچ نازانن.
*ئەگ������ەر داوات لێكرا بۆ كارێكی لەو جۆرە ئایا دەتوانی 

كارێك بكەی جیهانی بێت؟
- ئەوە زۆر ئاسانە، من لەڕێگای گوڵانی خۆشەویستەوە 
كە شتە ڕاستەكان بڵاو دەكاتەوە، كەی پێم بڵێن ئامادەم كاری 

جوان بكەم. پێویس������تم بە دەرهێنەری ب������اش هەیە هەرچەندە 
هەندێك دەرهێنەر دەڵێن تۆ دەرهێنەرت ناوێ. نەخێر من ئێستا 
قوتابیم، لە میس������ر چەند بەتەمەن بیت بۆ تەمس������یل كردن 

داواكاری زیاترت لەسەر دەبێ.
*حاجی مەكی تاچەند ڕێزی لێ گیراوە؟

-من خ������ۆم دەوڵەمەندم، زەویان داومەت������ێ و خانووم هەیە 
پێویستیم بەو ش������تانە نییە. رۆژێ لەرۆژان نەچوومەتە بەر 
دەرگای بەرپرسێك بۆ ئەوەی یارمەتیم بدەن. من قەت داوای 
پ������ارە ناكەم من دەمەوێ داوام ل������ێ بكرێت ئیش بكەم. حەز 
دەكەم ئ������ەوە بڵێم من یەكەم كەس بووم ل������ە بەغدا لە هۆڵی 
خلود ئەوكاتەی سەردەمی بەعس بوو لە 1974/2/27 وێنەی 
بارزانیم بەرز كردەوە بەشایەتی چەند كەسێك، لەو سەردەمەدا 
ئەگ������ەر بیان گرتب������ای لەت لەتیان دەك������ردی، هەروەها من 
پێشمەرگەی شۆڕش������ی ئەیلول بووم. سەڕەرای ئەو هەمووە 
من داوا ناكەم پارەم پێ بدەن و وەك وتم هیچ پێویس������تیم پێی 
نییە، من دەمەوێ ب������ۆ كاری هونەری داوام لێ بكرێت كار 

بكەم ئەوە رێزگرتنە بۆ من. 
*زیاتر حەز بە ڕۆڵگێڕان لەگەڵ كام هونەرمەند دەكەی؟
-ئەوەی كۆمیدی بێت م������ن دەردەچم لەگەڵی بەتایبەتی 

لەگەڵ رێزان فەرەجی.
*لەب������ارەی ژیان������ی تایبەتی خۆتەوە، ئایا ئ������ەو قەڵەویە 

كێشەی بۆ درووست نەكردووی؟
-قەڵەوییەكەی من تۆزێك ناخۆشە، سەفەرێكم لەبەردەمە 

دەچمە ئەمریكا بۆ نەشتەرگەری.
*تۆ چۆن پێناسەی دڵداری دەكەی؟

-دڵداری وەك خوێن و ئاو وایە، تۆ بەبێ هەوا ناتوانی بژی 
دڵداریش وەهایە.مەس������ەلەكە ئەوە نییە كە ئایا گوناهە یان نا 

مرۆڤ پێویستی بەو شتە هەیە.
*زیاتر گوێ لەدەنگی كام گۆرانیبێژ دەگری؟

-هەندێ گۆرانیبێژی كچ و كوڕ هەن زۆر سەرسامم پێیان.
دەنگخۆشی بەهرەن و خۆزگە منیش دەنگم خۆش بووایە بۆ 
ئەوەی گۆرانیشم بگوتبایە. ئەوانەی دەنگیان خۆشی ناویان 
ناهێنم نەوەك لێ������م زیز بن، چوار پێنج گۆرانیبێژی كچ هەن 
كە دەنگیان خۆش������ە و پێیان سەرس������امم. لەپیاوەكانیش پێنج 
گۆرانیبێژ دەنگیان زۆر خۆش������ە لەس������ەرووی هەمووشیانەوە 
حەمە جەزا لەم ماوەیە گۆرانییەكی گوتووە بۆ س������لێمانی تا 

تەواو بوو من هەر گریام.
*سەردانی ئەم جارەت بۆ هەولێر بۆ چ مەبەستێك بوو؟

- ش������انازی بە هەولێرەوە دەكەم و زۆرم خۆشدەوێ، كاتی 
خۆی پازدە ساڵ لێرەبووم زۆر خۆش بوو، داوایان لێ كردووم 
كە بگەڕێمەوە بۆ هەولێر. س������ەردانی ئەم جارەم بۆ ئەوەیە كە 
پرۆژەمان هەیە خەریكی دەبین. لەلایەن تەلەفزیۆنێكەوە داوام 
لێ كراوە بۆ بەرهەم هێنانی پ������ازدە ئەڵقەی پازدە خولەكی. 

لەكۆتاییدا سوپاس بۆ ئەو گوڵان ئەو گۆڤارە جوانە. 

چەند كەس هاتۆتە سەر 
تەلەفزیۆن گوتوویانە 
تەمسیلەكانی حاجی مەكی 
هیچ نییە و بەكەلك نایەت، 
ئەی بۆ ئێستا ئەو خەڵكە 
دەیەوێت

بەداخەوە تەلەفزیۆنەكان 
خزمایەتی ڕەچاو دەكەن

ئێستاش پێم دەڵێن بەخوا 
بەرهەمە كۆنەكانت خۆشن

بۆچی ئامادەن كار بۆ 
ئێرانییەك بكەن، بەڵام 
ئیشەكانی من پشتگوێ 
دەخەن، حەز دەكەم تا ماوم 
ڕێزم لێ بگرن

هەندێك دەرهێنەر دەڵێن تۆ 
دەرهێنەرت ناوێ، نەخێر من 
ئێستا قوتابیم


